DYMM Seri Paduka Baginda Tuanku Fauziah Binti Almarhum Tengku Abdul Rashid 
Part 1

Istana Negara banyak mencatatkan kenangan manis dan indah di zaman remaja baginda. Di Istana Negara juga bibit-bibit cinta bersemi dengan putera impian nun berada jauh di seberang sanudera...Di kala itu, mungkin sanng puteri bak mas tempawan ini tidak termimpi bahawa baginda akan menjadi payung mahkota ibu pertiwi di suatu hari nanti dan bersemayam di istana itu sendiri....Namun, itulah yang ditakdirkan ke atas diri baginda pada hari ini.


Puteri yang cantik dan anggun ini berasal dari negeri Cik Siti Wan Kembang. Sebagai permaisuri utama, memang wajarlah baginda mewarisi kecantikan Paduka Cik Siti, Raja Perempuan Kelantan yang terkenal dalam sejarah negeri Kelantan Darul Naim. Senyuman manis sentiasa menguntum pada wajah yang ayu jelita. Di mana jua baginda berada, baginda sentiasa memberi senyuman kepada sesiapa sahaja yang terserempak dengan bagind, tanpa mengira darjat dan kedudukan baginda. Inilah yang dialami oleh penulis ketika terserempak dengan baginda bersama suami di suatu majlis pesta ria, tiga puluh tahun yang lalu...

Puteri rupawan ini tidak lain tidak bukan ialah Ke Bawah DYMM Seri Paduka Baginda Tuanku Baginda Tuanku Fauziah binti Almarhum Tengku Abdul Rashid, Raja Permaisuri Agong Kedua Belas. Empat dekad yang lalu, bonda mentua baginda iaitu YMM Raja Perempuan Besar Perlis, Tengku Budriah binti Almarhum Tengku Ismail telah memayungi mahkota ibu pertiwi (sebagai Raja Permaisuri Agong Ketiga). Pada waktu itu, negara ini bernama Persekutuan Tanah Melayu atau Malaya. Negara yang kecil ini (tidak termasuk Sabah dan Sarawak) baru sahaja tiga tahun merdeka dan masih merangkak untuk mencapai kemajuan dalam pelbagai bidang, terutamanya pendidikan wanita desa. Hari ini, DYMM Seri Paduka Baginda Tuanku Fauziah memayungi sebuah pertiwi yang bukan sahaja boleh melangkah bahkan telah mara ke hadapan untuk mencapai matlamat sebagai sebuah negara maju yang setanding dengan negara- negara Barat. 


Dalam tempoh lima tahun ini, DYMM Seri Paduka Baginda Tuanku Fauziah selaku wanita utama negara Malaysia akan memayungi pelbagai pertubuhan Wanita Malaysia yang dahulunya banyak diasas dan digerakkan oleh bonda mentua baginda. Hari ini, dalam era milenium Wanita Malaysia telah berada dimercu kejayaan yang cemerlang dan mempelopori pelbagai bidang ilmu pengetahuan. Baginda merupakan Raja Permaisuri Agong yang bertuah kerana mewarisi ibu pertiwi yang aman dan makmur serta mewarisi payung mahkota yang menjadi simbol inspirasi dan kecemerlangan Wanita Malaysia. 

Berasal dari keturunan Kerabat Diraja Kelantan dan Terengganu, Tengku Fauziah telah diputerikan pada 6 Jun 1946 di Kota Bharu, Kelantan. Ayahanda Tengku Fauziah ialah Tengku Abdul Rashid, Putera Almarhum Sultan Sulaiman Badrul Alam Shah (Sultan Terengganu yang Ke-13) dan bonda baginda ialah Tengku Puteri Sultan Ibrahim, Sultan Kelantan (1944- 1960). Tengku Fauziah mendapat pendidikan awal di Kota Bharu dan melanjutkan persekolahan baginda di Sekolah Menengah Raja Perempuan Zainab (Raja Perempuan Zainab English Secondary School) Kota Bharu, Kelantan. Di zaman persekolahan, Tengku Fauziah telah menanam minat dalam bidang seni dan kebudayaan. Bakat Tengku Fauziah teserlah apabila baginda mengambil bahagian dalam seni pementasan dan tarian. Bidang sukan merupakan kegiatan yang kurang diminati oleh gadis- gadis remaja yang sezaman dengan Tengku Fauziah. Apatah lagi bidang ini amat terbatas sekali untuk golongan gadis remaja. Namun begitu, Tengku Fauziah berpeluang menceburkan diri dalam sukan yang sememangnya popular di zaman remaja baginda. Sukan bola jaring, rounders dan tennis merupakan sukan pilihan Tengku Fauziah.
Pada tahun 1963, Tengku Fauziah meninggalkan alam persekolahan. Zaman persekolahan dan alam remaja yang ditinggalkan telah mengubah corak kehidupan puteri jelita ini. Sifat kewanitaan yang lemah lembut dan nilai-nilai keperibadian puteri timur yang penuh sopan santun menjadi pegangan hidup Tengku Fauziah di zaman gadisnya. Bagi melengkapkan diri sebagai seorang puteri, Tengku Fauziah menceburkn diri dalam bidang hiasan dalaman dan bidang jahitan- dua bidang yang menjadi minat setiap gadis yang akan melangkah ke pintu gerbang kewanitaan. Sebagai seorang puteri yang dibesarkan di negeri Cik Siti Wan Kembang dan wanita Kelantan sememangnya terkenal dengan kepakaran memasak, Tengku Fauziah turut mengambil peluang untuk memahirkan diri dalam bidang masak memasak.

”Sweet Seventeen”  merupakan zaman yang menjadi kenangan indah bagi Tenku Fauziah. Kejelitaan puteri yang seba boleh ini telah memikat hati Ke Bawah DYMM Tuanku Syed Putra Jamalullail, Yang di- Pertuan Agong Ketiga dan Tuanku Budriah, Raja Permaisuri Agong Ketiga. Baginda berdua berkenan untuk meyuning puteir rupawan ini menjadi calon menantu baginda. Pada tahun 1963, dalam usia 17 tahun, Tengku Fauziah ditunangkan dengan YTM Syed Sirajuddin Jamalullail, putera sulung DYMM Seri Paduka Baginda Tuanku Syeed Putra Jamalullail Dan Tuanku Budriah yang ketika itu bersemayam di Istana Negara. Pada waktu itu, YTM Sed Sirajuddin yang berusia 20 tahun dan bergelar Raja Muda Perlis, masih menuntut di Wellingborough, England. Tengku Fauziah bertunang dengan YTM Syed Sirajuddin Putra Jamalullail selama empat tahun kerana YTM Syed Sirajuddin melanjutkan pengajian baginda dalam bidang ketenteraan di Royal Military Academy Sandhurst, England.
Pada 18 Februari 1967, Negeri Perlis Indera Kayangan bertukar wajah. Satu majlis yang gilang gemilang dan penuh adat istiadat telah berlangsung di negeri tersebut. Majlis ini adalah majlis meraikan perkahwinan Tengku Fauziah dengan YTM Syed Sirajuddin Putra Jamalullail, Raja Muda Perlis. Upacara perkahwinan yang meriah ini berlangsung dalam tradisi diraja dan tentera kerana pada ketika itu YTM Syed Sirajuddin bertugas di Kementerian Pertahanan Malaysia, sebagai seorang tentera yang berpangkat Leftenan. 

Selepas mendirikan rumahtangga dan menjadi isteri kepada seorang pegawai tentera, Tengku Fauziah telah menempuh satu penghidupan baru. Baginda setia berada disisi suami yang sentiasa penuh dengan arahan bertugas di kem-kem Angkatan Tentera Malaysia di seluruh negara. Tengku Fauziah sentiasa memberikan sokongan, perangsang dan doa restu ketika suami baginda menjalankan tugas yang mencabar dan penuh rintangan, terutamanya ketika suami baginda bertugas di Sarawak. Menjadi isteri seorang pegawai tentera merupakan satu pengalaman yang amat berharga bagi Tengku Fauziah. Baginda banyak menimba ilmu pengetahuan menerusi pergaulan dengan isteri-isteri angkatan tentera dari pelbagai peringkat. Tengku Fauziah juga sering mengiringi suami baginda ketika YTM Syed Sirajuddin bertugas dengan Kor Peninjau Diraja (Kor Armor Diraja) di Pahang. Pada tahun 1967, Tengku Fauziah turut mengiringi suami baginda yang membuat lawatan tugas ke Bangkok, Thailand. Bertitik tolak dari pengalaman baginda menjadi isteri pegawai tentera, dan bergiat cergas dalam Badan Kebajikan Keluarga Angkatan Tentera (BAKAT), memang wajarlah baginda menjadi permaisuri utama yang kaya dengan ilmu pengetahuan mengenai dunia kewanitaan dan masyarakat. Pada 23 Oktober 1967, DYMM Raja Perlis, Tuanku Syed Putra Jamalullail telah berkenan mengurniakan Darjah Kebesaran Negeri Perlis iaitu Seri Paduka Mahkota Perlis (S.P.M.P.) atau Al-Safi 1 kepada Tengku Fauziah

Setahun selepas mendirikan mahligai bahagia bersama YTM Raja Muda Perlis, Tengku Fauziah dimasyhurkan sebagai Raja Puan Muda Perlis. Istiadat pemasyhuran dan kemahkotaan baginda telah diperkenankan oleh DYMM Tuanku Syed Putra Jamalullail, Raja Perlis dan telah disempurnakan sempena Hari Keputeraan Raja Perlis 30 April 1968. Gelaran Raja Muda Perlis merupakan tuah kepada Tengku Fauziah dan isteri-isteri angkatan tentera khususnya dan Badan Kebajikan Keluarga Angkatan Tentera (BAKAT) umumnya. Sebagai YTM Raja Puan Muda Perlis dan juga sebagai isteri seorang pegawai tentera, Tengku Fauzaiah mendapat peluang yang banyak untuk berbakti bagi kebajikan isteri-isteri angkatan tentera dan juga kaum wanita di Negeri Perlis. Apabila suami baginda, YTM Syed Sirajuddin menamatkan khidmat sebagai pegawai tentera pada Disember 1969, Tengku Fauziah tetap meneruskan khidmat bakti bagi membantu bekas tentera dan balu-balu perajurit. Pada 1 April 1970, Tengku Fauziah berkenan menjadi Pengerusi Rayuan Pembinaan Wisma Pahlawan Negeri Perlis.


Pada tahun 1970, Tengku Fauziah kembali bergelar isteri pegawai tentera. Demi kecintaan pada nusa dan bangsa serta semangat perajurit yang masih membara, suami baginda YTM Raja Muda Perlis Sye Sirajuddin Syed Putra Jamalullail bertugas semula dengan Angkatan Tentera Malaysia. Suami baginda memegang jawatan Kapten dan berpangkat Mejar dalam Pasukan Tempatan Askar Wataniah. Penglibatan Tengku Fauziah dalam dunia angkatan tentera berterusan sehinggalah suami baginda dimasyhurkan sebagai Raja Perlis Keenam pada 17 April 2000. 


Selama tiga dekad bergelar YTM Raja Puan Muda Perlis, menabur bakti murni dan menyumbang tenaga secara sukarela dalam kebajikan keluarga Angkatan Tentera dan wanita desa di Negeri Perlis, pada tahun 1997, DYMM Tuanku Syed Putra Jamalullail, Raja Perlis Kelima berkenan mengurniakan Darjah Seri Setia Tuanku Syed Putra Jamalullail (S.S.P.J.) kepada YTM Tengku Fauziah. Atas sumbangan bakti baginda terhadap kemajuan Taman Asuhan Darul Farah Tengku Hajah Budriah Perlis, pada tahun 1999, Tengku Fauziah telah dikurniakan Darjah Kerabat Negeri Perlis (D.K.).


Pada 17 April 2000, suami YTM Tengku Fauziah iaitu Raja Muda Perlis telah dimashyurkan sebagai Raja Perlis Keenam berikutan dengan kemangkatan DYMM Tuanku Syed Putra Jamalullail, Raja Perlis Kelima pada 14 April 2000. YTM Tengku Fauziah turut dimashyurkan sebagai Raja Perempuan Perlis.


Setahun berada di atas takhta Kerajaan Negeri Perlis Indera Kayangan dan bergelar DYMM Raja Perempuan Perlis, berikutan dengan pertabalan suami baginda DYMM Raja Perlis Tuanku Syed Sirajuddin Putra Jamalullail sebagai Yang di-Pertuan Agong Kedua Belas. Pada 25 April 2001, DYMM Tuanku Fauziah turut ditabalkan sebagai Raja Permaisuri Agong Kedua Belas. Dalam tempoh dua tahun, baginda bersemayam di atas takhta Kerajaan Malaysia, DYMM Seri Paduka Baginda Tuanku Fauziah mempunyai jadual yang padat. Baginda telah menyempurnakan lawatan kerja yang cukup banyak ek kampung-kampung, hospital dan rumah-rumah kebajikan serta merasmikan pelbagai majlis yang berkaitan dengan wanita dan kanak-kanak istimewa. Bagi membantu golongan yang tidak bernsib baik, DYMM Seri Paduka Baginda Tuanku Fauziah sudi mencemar duli, berangkat menghadiri majlis- majlis amal yang dianjurkan oleh badan-badan dan pertubuhan amal. Kehadiran dan sokongan baginda dalam majlis-majlis amal berjaya menghasil kutipan untuk kebajikan kanak-kanak dan bantuan kemanusiaan. Ini terbukti apabila DYMM Seri Paduka Baginda Tuanku Fauziah turut menyaksikan persembahan konsert ”The Sound of Music- The Sound Austria Concert” anjuran Majlis Kebajikan Kanak-Kanak Malaysia. Konsert ini berjaya memberi sumbangan bantuan sebanyak RM40,000.00. Baginda juga turut memberi sokongan kepada Persatuan Bulan Sabit Merah yang telah menganjurkan kegiatan amal bagi membantu mangsa perang di Iraq.

Keperihatinan DYMM Seri Paduka Tuanku Fauziah, Raja Permaisuri Agong Kedua Belas bukan sahaja tertumpu kepada bidang kebajikan sosial, bahkan juga dalam bidang pendidikan. Menyedari bahawa baginda sendiri tidak berpeluang untuk melanjutkan pelajaran ke peringkat yang lebih tinggi maka baginda memberi tumpuan utama ke atas pendidikan kanak-kanak miskin menerusi Taman Asuhan Darul Farah dan Yayasan Tuanku Syed Putra, dua buah pertubuhan yang dipelopori oleh Almarhum ayahanda mentua dan juga bonda mentua baginda. Yayasan Tuanku Syed Putra merupakan yayasan bagi membantu anak-anak Negeri Perlis melanjutkan pengajian ke pusat-pusat pengajian tinggi. Khidmat bakti yang disumbangkan oleh DYMM Seri Paduka Baginda Tuanku Fauziah dalam bidang pendidikan merupakan sumbangan yang tidak ternilai. Pada 2 Mei 2002, DYMM Seri Paduka Baginda Tuanku Fauziah, Raja Permaisuri Agong Kedua Belas dimashyurkan sebagai Canselor Universiti Sains Malaysia (USM). Baginda merupakan Canselor yang ketiga bagi USM. Canselor pertama disandang oleh almarhum Ayahanda mentua baginda, manakala Canselor kedua disabdang oleh suami baginda Tuanku Syed Sirajuddin Jamalullail yang kemudian menyempurnakan istiadat pemasyhuran Tuanku Fauziah sebagai Canselor ketiga bagi universiti berkenaan. Baginda merupakan Raja Permaisuri Agong Kedua yang dlilantik sebagai Canselor univerisiti. Raja Permaisuri Agong yang pertama dilantik menjadi Canselor ialah DYMM Tuanku Sultanah Bahiyah, Raja Permaisuri Agong Kelima. Baginda dilantik sebagai Canselor Universiti Malaya pada tahun 1972.


Sebagai permaisuri utama, DYMM Seri Paduka Baginda Tuanku Fauziah menjadi penaung kepada Persatuan Pasukan Pandu Puteri Malaysia, Yang Dipertua Persatuan Pandu Puteri Negeri Perlis, Pengerusi Lembaga Kebajikan Perempuan Islam Perlis, dan Naib Yang Dipertua Taman Asuhan Darul Farah Tengku Hajah Budriah Perlis. Walaupun waktu baginda penuh dengan tugas-tugas negara, namun baginda tetap meluangkan waktu untuk berkumpul bersama anakanda dan cucuanda baginda serta ahli keluarga baginda yang ramai.

Hasil perkongsian hidup dengan DYMM Seri Paduka Baginda Tuanku Syed Sirajuddin Putra Jamalullail, Yang di-Pertuan Agong Kedua Belas, Tuanku Fauziah telah dikurniakan dua orang cahaya mata – seorang putera dan seorang puteri. Secara peribadi, DYMM Seri Paduka Baginda Tuanku Fauziah dan suami merupakan pasangan yang ’ideal’ dan mesra. Kemesraaan dan senyuman yang dihulurkan ketika menjadi isteri pegawai tentera telah menampilkan DYMM Seri Paduka Baginda Tuanku Fauziah sebagai Raja Perempuan dan Raja Permaisuri Agong yang penuh dengan nilai-nilai kewanitaan dan sifat keibuan yang sejati. (Sumber- Raja Permaisuri Agong Payung Mahkota Ibu Pertiwi, Siti Rosnah Haji Ahmad, 2006).
Part 2
Seri Paduka Baginda Raja Permaisuri Agong Tengku Fauziah binti Tengku Abdul Rashid, D.M.N., D.K., S.S.P.J., S.P.M.P., merupakan ahli kerabat Diraja Kelantan dan Terengganu yang diputerakan pada 6 Jun 1946. Baginda menerima pelajaran di Zainab English School, Kota Bharu, Kelantan sehingga tahun 1963.

Semasa di bangku sekolah baginda mengambil bahagian di dalam sukan termasuk bermain bola jaring dan rounders. Sebagai seorang pencinta seni, baginda seringkali mengambil bahagian di dalam pementasan dengan rakan-rakan. Baginda juga berminat dalam permainan tenis. Selain itu baginda gemar dalam bidang hiasan dalaman, masak memasak, menjahit, perkhidmatan sukarela dan bidang tarian.

Dalam tahun 1963 ketika berusia 17 tahun baginda telah ditunangkan dengan DYMM Tuanku Syed Sirajuddin Ibni Almarhum Tuanku Syed Putra Jamalullail. Ketika itu DYMM Tuanku Syed Sirajuddin masih menuntut di England. Sejak bertunang baginda selalu berdamping mesra dengan Almarhum DYMM Tuanku Syed Putra dan DYMM Tengku Budriah binti Almarhum Tengku Ismail pada masa itu bersemayam di Istana Negara, Kuala Lumpur sebagai Seri Paduka Baginda Yang di-Pertuan Agong dan Seri Paduka Baginda Raja Permaisuri Agong. Baginda turut bersemayam di Istana Negara dan kadangkala berangkat balik ke Kelantan. Dalam tahun 1964, baginda berpeluang melawat Hong Kong.

Baginda berkahwin dengan DYMM Tuanku Syed Sirajuddin pada 15 Februari 1967 dan 23 Oktober tahun yang sama baginda telah dianugerahkan Darjah Kebesaran Negeri, S.P.M.P. oleh Almarhum DYMM Tuanku Syed Putra Jamalullail.

Dalam tahun 1967, baginda telah melawat Bangkok. Baginda juga mengiringi DYMM Tuanku Syed Sirajuddin yang pada masa itu bertugas sebagai Pegawai dalam Pasukan Peninjau Malaysia di Pahang. Pada 30 Disember 1967 baginda dikurniakan seorang putera sulung yang diberi nama Syed Faizuddin Putra yang diputerakan di Hospital Besar Alor Setar. 

Pada 30 April 1968 iaitu Ulangtahun Keputeraan Almarhum DYMM Tuanku Raja Perlis, DYMM Tengku Fauziah telah dianugerahkan gelaran Raja Puan Muda Perlis oleh Almarhun DYMM Tuanku Syed Putra Jamalullail dengan sebutan Duli Yang Teramat Mulia Raja Puan Muda Perlis.

Pada 31 Disember 1969 baginda bersama-sama DYMM Tunku Raja telah berangkat untuk bersemayam di Negeri Perlis.

Dalam menyumbangkan khidmat sukarela, baginda pernah dipilih sebagai Pengelola Rayuan Binaan Wisma Pahlawan Negeri Perlis pada 1 April 1970.

Selain itu baginda juga aktif dalam pelbagai persatuan dan pertubuhan di negeri Perlis. Antaranya ialah sebagai Yang Dipertua Persatuan Pandu Puteri Negeri Perlis, Naib Yang Dipertua Taman Asuhan Darul Farah Tengku Hajjah Budriah Perlis dan sebagai Pengerusi Lembaga Kebajikan Perempuan Islam Perlis.

Baginda telah dikurniakan seorang puteri bernama Sharifah Fazira yang dilahirkan di Hospital Besar Kangar pada 5 Jun 1973.

Sempena Ulangtahun Keputeraan DYMM Tuanku Raja Perlis Almarhum Tuanku Syed Putra, baginda sekali lagi dianugerahkan Darjah Seri Setia Tuanku Syed Putra Jamalullail (S.S.P.J.) pada tahun 1997.

Pada tahun 1999 baginda sekali lagi dianugerahkan Darjah Kerabat Negeri Perlis (D.K.) oleh Almarhum DYMM Tuanku Syed Putra Jamalullail sempena Ulangtahun Keputeraan Baginda.

Baginda bersama Seri Paduka Baginda Yang di-Pertuan Agong dan anakanda baginda berangkat menunaikan Haji di Mekah pada tahun 2000. Baginda juga turut bersama-sama Seri Paduka Baginda Tuanku telah membuat lawatan ke United Kingdom, Perancis, Jerman, Denmark, Austria, Itali, Switzerland, Mesir, Sepanyol, Holland, Belgium, Thailand, Arab Saudi, Indonesia, Singapura, USA, Argentina, Brazil, Chile, Sweden, Norway, Turkey, Africa Selatan, Filipina, Mexico, Morocco dan Jepun.

Baginda telah dimasyhurkan sebagai Raja Perempuan Perlis pada 14 Julai 2000. 

(Sumber - http://www.malaysianmonarchy.org.my/portal_bm/rk3/rk3.htm)

Part 3
Duli Yang Maha Mulia Raja Perempuan Perlis, Tengku Fauziah binti Tengku Abdul Rashid, merupakan kerabat DiRaja Kelantan dan Terengganu yang diputerikan pada 6 Jun 1946. Baginda mendapat pendidikan awal di Zainab English School, Kota Bharu, Kelantan sehingga tahun 1963. 

Semasa bersekolah baginda aktif dalam bidang sukan dan kesenian. Baginda terlibat dalam sukan bola jaring dan rounders serta sukan tenis, manakala dalam seni pula baginda sering mengambil bahagian dalam seni teater dan terlibat dalam beberapa pementasan drama. Seni tari juga menjadi bidang seni yang diminatinya. Baginda juga menggemari bidang hiasan dalam (interior decoration), masak-memasak, dan jahit-menjahit di samping bersukarela dalam khidmat masyarakat. 

Semasa berusia 17 tahun, D.Y.M.M. baginda ditunangkan dengan D.Y.M.M. Tuanku Syed Sirajuddin ketika itu D.Y.M.M. Tuanku masih menuntut di England. D.Y.M.M. Tuanku Tengku Fauziah sejak pertunangan itu selalu berdamping mesra dengan D.Y.M.M. Tuanku Syed Putra dan D.Y.M.M. Tengku Budriah binti Al-marhum Tengku Ismail yang di ketika itu bersemayam di Istana Negara selaku Seri Paduka Baginda Yang di-Pertuan Agong dan Raja Permaisuri Agong, D.Y.M.M. Tengku Fauziah sering bersemayam di Istana Negara dan berulang-alik ke Kelantan. 

Pada 15 Februari 1967 telah dilangsungkan Istiadat Perkahwinan antara D.Y.M.M. Tengku Fauziah dan D.Y.M.M. Tuanku Syed Sirajuddin, Raja Muda Perlis ketika itu. D.Y.M.M. Tengku Fauziah juga dianugerahkan Darjah Kebesaran Negeri Perlis, S.P.M.P pada 23 Oktober 1967. 

Sebagai isteri kepada seorang pegawai tentera, D.Y.M.M. Tengku Fauziah turut bersama D.Y.M.M. Tuanku Syed Sirajuddin pada ketika itu berkhidmat dengan Regimen Peninjau di Pahang. Baginda berdua dikurniakan putera sulung pada 30 Disember 1967, putera yang dilahirkan di Alor Setar itu diberi nama Syed Faizuddin Putra. Baginda juga dikurniakan puteri sulung yang diberi nama Sharifah Fazira pada 5 Jun 1973. 

D.Y.M.M. Tengku Fauziah dimasyhurkan sebagai DY.T.M. Raja Puan Muda Perlis pada 30 April 1968. Apabila D.Y.M.M. Tuanku Syed Sirajuddin menamatkan perkhidmatan dalam Angkatan Tentera Malaysia pada 31 Disember 1969, baginda berdua berangkat untuk bersemayam di Negeri Perlis. D.Y.M.M. Tengku Fauziah terus menyumbangkan khidmat sukarelanya membantu bekas tentera apabila berkenan menjadi Pengerusi Rayuan Pembinaan Wisma Pahlawan Negeri Perlis pada 1 April 1970. 

Baginda juga aktif dalam beberapa pertubuhan sukarela di Perlis. Ciri kepimpinan serta minat baginda yang mendalam dalam kerja kemasyarakatan dan kebajikan di Perlis membolehkan baginda berjaya memimpin beberapa organisasi bukan Kerajaan antara lain termasuklah Pengerusi Lembaga Kebajikan Perempuan Islam Perlis, Yang Dipertua Persatuan Pandu Puteri Negeri Perlis, dan juga Naib Yang Dipertua Taman Asuhan Darul Farah Tengku Hajah Budriah Perlis. 

Dalam tahun 1997 baginda dianugerah Darjah Kebesaran Utama Negeri Perlis iaitu Darjah Seri Setia Tuanku Syed Putra Jamalullail (S.S.P.J.). Dua tahun kemudian baginda dianugerah oleh D.Y.M.M. Raja Perlis Darjah Tertinggi Darjah Kerabat Negeri Perlis ringkasnya D.K. 

Baginda Raja Perempuan Perlis juga turut berangkat bersama D.Y.M.M. Raja Perlis melawat beberapa negara di dunia, termasuklah, United Kingdom, Peranchis, Jerman, Itali, Austria, Switzerland, Denmark, Sepanyol, Holland, Belgium, Mesir, Argentina, Brazil, Chile, Sweden, Norway, Amerika Syarikat, Mexico, Morroco, Arab Saudi, Jepun, Hong Kong, Indonesia, Filipina dan Singapura. Dalam tahun 2000 baginda sekeluarga berangkat menunaikan Fardu Haji. 

D.Y.M.M. Tengku Hajah Fauziah dimasyhurkan sebagai Raja Perempuan Perlis pada 14 Julai 2000.

(Sumber - http://www.perlisroyalty.gov.my/bm/sira/fauziah.htm)

